
IT-TEZOR TA’ MARGERITA

Nahseb li lkoll kemm ahna nhobbuha lil Santa Margerita. Xi tghidu? ... Tghid kieku jkollok
tifla ta’ 15-il sena kif kienet hi, bhalma hafna minnkom ghandkom, tkun tixtiegha bhal Santa
Margerita?

Allura nghid jien il-Festa x’sens taghmel? Jekk qed naghmlu Festa lil Santa Margerita, imma
ma nixtiqux — jew ha nkunu aktar ottimisti: kwazi ma nixtiqux — li I-adolexxenti taghna jkunu
bhalha, mela 1-Festa ghalfejn ged naghmluha? Nahseb li hija domanda serja! Biex ma
nibgghux nilaghbu. Ghax il-hajja taghna hafna drabi tispi¢¢a recta kontinwa. Jistax ikun li
ahna lkoll ghadna nhaffru fl-ghalqa, hsiebna biex nizirghu u nhawlu, u ghadna ma ndunajniex
li fl-ghalga hemm tezor? Jistax ikun li ahna wkoll, bhal dak ir-ragel tal-Vangelu, ghandna xi
ftit hagar prezzjuz, u allura kuntenti bih, u m’hemmx ghalfejn infittxu l-aktar hagra prezzjuza,
il-margerita!

Is-sena l-ohra, jekk tiftakru, konna tkellimna fuq il-margerita, fuq il-perla. Jistax ikun li din
il-perla ahna nghaddu minghajrha! Il-Vangelu tal-lum (Mt 13:44-52) jaghmlilna hafna
kuragg, ghax Gest, li kien ragel b’sagajh mal-art, jispicca dawn it-tliet parabboli tal-lum
b’parabbola importanti hafna. Jghidilna li s-Saltna tas-Smewwiet tixbah lil xibka mitfugha I-
bahar, li fiha tigbor... interessanti, ghax il-Vangelu ma jghidx hut tajjeb u hazin, imma San
Mattew joqghod attent biex jghid li tigbor fiha t-tajjeb u l-hazin. U dan it-tajjeb u I-hazin
mhux qgieghed wiehed fuq naha u l-iehor fugq ohra, imma qgieghed kollu f’mohhna, f’kull
wiehed u f’kull wahda minna. U Gest, li jirrispetta 1-persuna taghna, jixtieqna nfittxu l-perla,
il-margerita li hemm fina, dik ix-xi haga sabiha li kull wiehed u kull wahda minna ghandu, u
li tisbieh, li ssib il-qofol taghha, li tirrealizza lilha nfisha, li tkun tassew gawhra meta tiltaqa’
mal-Vangelu ta’ Gestl, meta tiltaga’ mal-Kelma ta’ Gest! It-tajjeb li hemm fik, it-tajjeb li
hemm fija, it-tajjeb li hemm f{’kull wiehed u f’kull wahda minna, jista’ jikber u jitwessa’, u
bil-mod il-mod jiddissolvi, jherri, iwarrab fil-genb il-hazin fina, meta t-tajjeb li hemm fina
jiltaga’ mal-kelma ta’ Ges.

U bir-ragun li forsi ahna m’ahniex konvinti illi I-istorja ta’ Santa Margerita hija l-ideal tal-
hajja tal-bniedem, ghall-hajja tal-adolexxenti tighek! Ghax ilkoll kemm ahna ghadna nithabtu
u nfittxu biex niskopru s-sabih tat-tezor u s-sabih ta’ din il-perla.

Ha nitilqu bil-maqglub u nippruvaw nirriflettu ftit fuqg kemm naghzqu 1-ghalga u nduru mat-
tezor u ma naghtux kasu t-tezor. Fil-hajja taghna hsiebna biex nahdmu u nistinkaw. Ghaliex?
Eh, ghax l-ghalqa trid tahdimha, trid tistinka biex taghmel il-frott! Ha nirriflettu ftit fuq
kemm hsiebna biex niffukaw fuq il-gawhar, kbir jew zghir li ghandna — id-deheb, il-kontijiet
tal-bank, is-success, il-popolarita tieghek, il-pozizzjoni tieghek — u kemm minhabba f’hekk
m’ahniex naghtu kas tal-perla, tal-margerita, tal-aktar haga importanti fil-hajja taghna. U dan
mhux biss ahna, imma b’xorti hazina geghdin nghadduh liz-zZghar taghna. Ahna ngergru
ghaz-zghar taghna, imma m’ghandniex ghalfejn. Ghax id-dinja taz-zghar taghna min
ghamilha, min ivvintaha? Min tahielhom din id-dinja? Mhux jien? Mhux int? Mhux ahna?
Mhux ahna ged nghallmuhom illi fid-dinja t-tbatija ma tezistix? Mhux ahna qed



nghallumhom illi fid-dinja, jekk jista’ jkun, aktar ma ggib u tiggwadanja malajr, minghajr ma
tahdem, ahjar? Mhux ahna qeghdin nghallmuhulhom dan?

Jien nista’ nsemmi elf ezempju. Wiehed ragel tal-familja qalli: ‘Isma’, it-tifla tieghi ma tridx
tmur ghax-xoghol. Dejjem tiehu I-leave u s-sick leave’. Qed igerger dan! Imbaghad ahna u
nitkellmu niskopri li dan imur ghax-xoghol fis-7.00am u fit-8.30am ikun id-dar. Inti
x’tippretendi mit-tifla tieghek, x’tistenna mit-tifla tieghek, li ha tkun ahjar minnek? Mhux int
ged tghaddilha 1-mentalita? Imma ahna kuntenti meta naghmlu hekk? Hawn xi hadd minna li
hu fil-fond ta’ galbu kuntent u jghid: ‘Jien gieghed sew, fil-paci verament’, gabel ma jsib lit-
tezor ta’ veru, lil Gesu Kristu? Jew inkella geghdin nikkuntentaw irwiehna bil-hmerijiet, bl-
affarijiet li jghaddu?

Is-sinjal li jien ged nikkuntenta ruhi b’dak li jghaddi tafu liema hu? Li rrid dejjem izjed. U
nispicca f’girja li taqtaghli nifsi. Araw iz-Zghazagh! Ghax dahhalniehom ukoll f’din il-
mentalitd. Mhux bizzejjed il-Gimgha filghaxija, is-Sibt, imma matul il-gimgha wkoll irridu
naraw kif ser naghmlu biex niddevertu, niddevertu, niddevertu. Il-psikologi jghidulna xi haga
interessanti, li nixtieq nghaddilkom dalghodu ghax hija verita, kif qal San Mattew fil-
Vangelu. Innutajtu kif jispicca 1-Vangelu, kemm hu sabih? Jghid 1li d-dixxiplu ghaqli tas-
Saltna jiehu mill-gherf il-qadim u mill-gherf il-gdid (v. 52). Il-bniedem tas-Saltna, li jimxi
wara Kristu, kapaci jiehu mit-tajjeb — jigi minn fejn jigi — mill-gherf il-qadim u mill-gherf il-
gdid. B’xorti hazina, hafna drabi ahna jigrilna li I-gherf il-qadim ta’ missirijietna warrabnieh,
tfajnieh fil-genb. Insemmubh, iva, b’nostalgija, imma mbaghad... Imma isimghu x’tghid il-
psikologija: meta int u jien u z-zghar taghna kull xewqa li jkollhom jippruvaw jaqtghuha
mill-ewwel, f’din id-dinja li qed nghixu fiha tigri xi haga gravi hafna: il-bniedem jiftaqar fix-
xewqat tieghu, imma mhux biss, jiftaqar fis-sens ta’ ferh u ta’ pjacir tieghu.

Ha ngibilkom ezempju semplici. Jekk jien quddiem bott birra jew quddiem ftit trab m’iniex
kapaci nghid: ‘Ha nieqaf u nzomm il-brejkijiet’, imma kull haga li nara tigbidni u naghmilha,
x’jigri? Dak il-hin niehu gost li jieqaf hemmhekk, imma bil-mod il-mod minghajr ma ninduna
jien qgieghed noqtol go fija l-kapacita li nixtieq. U meta toqtol go fik il-kapacita li tixtieq,
x’jibga’? Haga wahda biss: li ttemm hajtek. Meta toqtol il-kapacita li tixtieq, haga wahda biss
tibga’: 1i ttemm hajtek; dik li nghidulha dipressjoni. Ma tibgax tixtieq. Imma din geghdin
ingibuha hafna drabi b’idejna. Santa Margerita, dik it-tfajla ta’ Antjokja, sabet mara Nisranija
li kienet kapaci tedukaha. L-istorja taghha hi l-istorja taghna llum. Ahna wkoll bhal dik il-
mara ghandna z-zghar x’nedukaw u x’niffurmaw. U bhal Santa Margerita, min hu zghir u
zaghzugh, ghandu jkollu nies bhal dik il-mara lejn min ihares u minn min jisma’ biex taghtih
l-ahjar pariri biex jikber umanament u spiritwalment kif ghandu jikber.

Ha ngibilkom ezempju iehor, biex niftiehmu dejjem aktar. Jekk ahna fil-hajja taghna kull
bzonn li jkollna, kull xewqa li ghandna, irridu naqtghuha, tigrilna xi haga gravi hafna. Ghax
mhux biss indghajfu 1-kapacita li nixtiequ, imma ndghafju wkoll kapacita ohra importanti:
dik tal-frustrazzjoni... il-kapacita li naffac¢jaw sitwazzjonijiet li ma joghgbuniex. Jekk jien,
meta ibni kull haga li jitlobni, naghtihielu... U tghidli: ‘Imma jekk ma naghtihilux, dan ser
jibda jghajjat u jibga’ jghajjat, imbaghad naghtihielu u jieqaf’. Zomm, zomm, bil-mod. Dak
jghajjat ghax jaf, ghax int ghallimtu u darrejtu illi jekk jghajjat, ser taghtihielu. Jekk jghajjat u
ma taghtihilux, ma jibgax jghajjat. Allura meta jien lil ibni tajtu kulma jixtieq jew kulma
tixtieq, inkun dghajjiftlu 1-kapacita li jixtieq fil-hajja u fit-tul, li jifrah tassew, meta bil-mod
il-mod, bis-sagrificc¢ji kbar jew zghar li jaghmel, jakkwista xi haga.



Hafna mill-adolexxenti r¢ivew ir-rizultati tal-ezamijiet dan l-ahhar. Ghax tkun kuntent
b’rizultat, sintendi jekk tghaddi? Ghax bil-mod il-mod tkun ghamilt sagrificcju, wiehed wara
l-iehor. Ma ssodisfajtx kontinwament il-bzonn tal-pjacir ta’ dak il-mument. Kieku int
issodisfajt il-bzonn tal-pjacir ta’ dak il-hin, li tohrog mal-hbieb, jew li toqghod tilghab fuq il-
playstation, jew bil-mowbajl, jew bit-tablet, kont tiehu pjacir tilghab, imma 1-ferh u 1-pjacir li
gie wara meta int iggwadanjajt xi haga, akkwistajt xi haga b’sagrific¢ju, kien wisq aktar u
wisq agqwa minn dak li kieku int kont tesperjenza kieku gqghadt tilghab bil-mowbajl, bit-tablet
u l-bqgija. Araw kif ir-realta hija l-verita li tghallimna.

Dan hu t-tezor illi ahna, bhal Santa Margerita, irridu nfittxu u nibqghu nfittxu, u ma nehlux
fl-isturdament u fil-pjacir tal-mument; ghax dan li ged jigrilna, sirna kollha adolexxenti. L-
adolexxent ma jippjanax, ma jharisx ’il quddiem, jghix il-mument prezenti. Meta jibda
jippjana, kultant ihossu fuq nett, fuq il-qu¢c¢ata tad-dinja, u kultant ihossu 1-ahhar wiehed, fit-
tarf. Meta ahna nippruvaw bil-mod il-mod inkomplu nfittxu t-tezor veru, dak li tassew jimla
l-qalb taghna, meta ahna niltagghu mal-persuna ta’ Gesi, meta niltagghu mal-Vangelu, mal-
Kelma tieghu, ahna mbaghad nistghu nghidu tassew: ‘Qalbi striehet. Jien inhossni tassew
f’posti. Jien inhossni sewwa’.

X’tahsbu intom li kienet il-qawwa li kellha Santa Margerita biex taffac¢ja l-persekuzzjoni u t-
torturi li garrbet? Minn fejn gabitha din il-qawwa? Ibqghu certi li din gabitha mill-Kelma ta’
Alla u mill-Ewkaristija. Ahna nghidu: ‘Le, kieku lit-tfal taghna ma rriduhomx jghaddu minn
fejn ghaddiet Santa Margerita’. Noqoghdu naqra attenti, ghax ahna hafna drabi nghixu fl-
illuzjoni. Forsi m’ahniex ser nghaddu mill-martirju li ghaddiet hi, imma kemm minna
jghaddu mill-martirju tal-mard! Mhux martirju bhal taghha? Kemm minna jghaddu mil-
martirju ta’ nuqqgas jew tifrik jew tbatija f’relazzjonijiet! Kemm minna jghaddu mill-vojt u
mid-diffikulta tat-telfa ta’ xi hadd ghaziz! Nistghu naharbuhom u nevitawhom dawn? Huma
parti mill-esperjenza umana. Tista’ tghixhom ta’ 15-il sena jew tista’ tghixhom ta’ 90 sena.
Huma l-esperjenza umana! U allura dak li irridu nitghallmu, ikollna nitghallmuh kwazi kwazi
bilfors. Tghallimhulna bilfors il-hajja!

Kieku jkolli jien nitkellem ma’ persuna fuq is-sodda tal-mewt, li ghadha f’sensiha, li ghandha
ftit sens komun, u nibda niddjaloga maghha, x’johrog minn kliemha? Tohrog haga wahda: il-
Vangelu... bil-mod taghha. Ippruvaw ftakru ftit: ‘Tiggildux! Ftiehmu bejnitkom! Ahfru lil
xulxin! Tiggildux fuq il-wirt! Tinsewx lil Alla!’. Tismaghha: ‘Zbaljajt. Inqast hemmhekk.
Ahfruli hemmhekk’. Jibda hiereg minn fomm din il-persuna 1-Vangelu! Nistghu nghixu r-
rikkezza u 1-kobor ta’ dak il-mument mil-lum, jekk ahna dik il-Kelma tal-Vangelu mhux biss
nigu hawnhekk u nisimghuha I-Hadd, imma nipprovaw inpogguha fil-prattika fil-hajja taghna
ta’ kuljum.

U nixtieq nghid kelma ohra. Illum hemm il-mit illi jekk il-missier u l-omm infirdu, jekk grat
xi haga fil-familja, inqalghet marda tal-omm u t-tfal ghadhom zghar, jekk grat xi haga kerha,
dawn it-tfal ser jispiccaw hazin. B’xorti hazina hemm dan il-mit. U nibdew minn meta
ghadhom zghar niddiriguhom f’dik il-linja, billi naghtuhom LSE sa minn meta ghadhom
zghar. Naghtuhom l-assistenza, 1-appogg, ghax dak miskin... U nwahhallu tikketta wara
dahru, ghadu ta’ sentejn, u jibga’ tiela’ biha hajtu kollha. Noqoghdu ftit attenti.

Santa Margerita kienet tfajla li giet minn familja mkissra. Qatt irriflettejtu fugha din? Dik it-
tfajla giet minn familja mkissra! Missierha qassis tal-allat pagani, kien jobghodha. Ommha
hallietha ¢kejkna. Spiccat imkeccija barra mid-dar ghand mara ohra. Mhix sitwazzjoni simili
ghal taghna? Imma dik it-tfajla s-sitwazzjoni taghha mhux talli ma ddevjathiex, talli



mmaturatha u ghamlitha adulta aktar minna kollha kemm ahna, tant illi t-tezor taghha sabitu.
Ahna ghadna nfittxuh. Tant illi meta ghidtilkom li nixtiequ illi 1-adolexxenti taghna jkunu
bhalha, kollha kemm ahna, I-ewwel wiehed jien, bgajna b’halgna maghluq. Dik it-tezor sabitu
gabli u gablek!

Nixtieq inheggigkom: issa s-sajf, u l-pastorali tieqaf hawn. Il-hidma fil-parrocci tieqaf hawn.
Imma nixtieq li, jekk Alla jrid, minn Settembru, Ottubru li gej, meta nergghu nibdew, ilkoll
kemm ahna, 1-Insara kollha tad-Djocesi — m’hemmx sacerdoti u isqof u nies — ilkoll kemm
ahna naghmlu sforz ta’ veru biex infittxu t-tezor, niltagghu mal-persuna ta’ Gesu fil-Kelma
tieghu. Jiena niggarantilkom li aktar ma niskopru 1-Kelma ta’ Gesu, il-Kelma ta’ Alla, aktar
nindunaw li hajjitna taghmel sens, aktar nindunaw kemm hu worth it tghix. U jigrilna bhal
dawk in-nies tal-Vangelu. Ara tahsbu li dak ir-ragel tal-parabbola tal-Vangelu li sab it-tezor,
mar biegh kulma kellu b’geddum sal-art! I1-Vangelu jghidilna “kollu ferhan” (v. 44). Ifisser li
beda jinduna li dak it-tezor hu hafna agwa, hafna akbar minn dak kollu li seta’ jkollu. Ara
tahsbu li dak in-negozjant li mar jixtri dik il-perla tiswa hafna (v. 45), meta gie biex ibigh il-
hagar prezzjuz kollu li kellu, qata’ xi bi¢¢a minnu jew bata xi tbatija kbira. Le, kien jaf li qed
jinnegozja fis-sod.

U jalla kull wiehed u kull wahda minna, bhal Santa Margerita li geghdin ni¢celebraw, nidhlu
f’din it-tfittxija, f’din il-mixja ta’ veru, ma nikkuntentawx ruhna b’dak li ghandna. Ahna
msejhin ghal affarijiet wisq akbar, ghal ferh wisq akbar, li nistghu niltagghu mieghu u
niskopruh fil-milja tieghu biss meta jkollna kuntatt aktar mill-qrib mal-Kelma ta’ Alla.



